
ТАТАРСТАН РЕСПУБЛИКАСЫ БЮДЖЕТ КОДЕКСЫ

4410 статья. Татарстан Республикасы бюджетына җирле бюджетлардан субсидияләр 
1. Татарстан Республикасы бюджетына финанс хисабы елында җирле бюджетларның исәпләп чыгарылган салым керемнәре (өстәмә норматив кертемнәр буенча салым керемнәрен исәпкә алмыйча) Татарстан Республикасы буенча 1,3 тапкырга арттырылган уртача  дәрәҗәдән  бер кешегә исәпләгәндә  шәһәр, авыл җирлекләре яисә муниципаль районнар (шәһәр округлары) буенча  арткан шәһәр, авыл җирлекләренең һәм (яисә) муниципаль районнарның (шәһәр округларының) бюджетларыннан субсидияләр бирелә. 
[bookmark: _GoBack]2. Татарстан Республикасы бюджетына әлеге статья нигезендә шәһәр, авыл җирлекләре бюджетларыннан күчерелә торган субсидияләр Татарстан Республикасы бюджеты керемнәрендә һәм Татарстан Республикасы бюджетыннан җирлекләрнең бюджет тәэмин ителешен тигезләүгә дотацияләр бирү өчен бюджет ассигнованиеләре күләмен формалаштырганда исәпкә алына.
Муниципаль районнарның җирле үзидарә органнарына Татарстан Республикасы дәүләт хакимияте органнарының  җирлекләрнең бюджет тәэмин ителешен тигезләүгә дотацияләр исәпләү һәм бирү вәкаләтләре тапшырылган очракта, муниципаль районнар территорияләре составына керүче шәһәр, авыл җирлекләре бюджетларыннан бу субсидияләр әлеге Кодексның 441 статьясының 5 пунктындагы икенче абзацында билгеләнгән тәртиптә муниципаль районнар бюджетлары арасында  бүлү өчен Татарстан Республикасы бюджеты керемнәрендә һәм чыгымнарында исәпкә алына.
Татарстан Республикасы бюджетына әлеге статья нигезендә муниципаль районнар һәм шәһәр округлары бюджетларыннан күчерелә торган субсидияләр Татарстан Республикасы бюджеты керемнәрендә һәм муниципаль районнарга (шәһәр округларына) финанс ярдәменең региональ фонды бюджет ассигнованиеләрендә исәпкә алына. 
3. Татарстан Республикасы бюджетына җирле  бюджетлардан күчерелергә тиешле субсидияләр күләме  тиешенчә шәһәр, авыл җирлекләре яисә муниципаль районнар (шәһәр округлары) буенча  бер кешегә карата  исәпләп чыгарылган салым керемнәренең  Татарстан Республикасы буенча уртача  дәрәҗәсеннән  1,3 тапкырга артуына пропорциональ рәвештә исәпләнә.
Шәһәр, авыл җирлекләре бюджетларыннан субсидияләр күләмен исәпләгәндә бер кешегә карата  исәпләп чыгарылган салым керемнәренең уртача  дәрәҗәсе җирлекләр буенча бер кешегә карата Татарстан Республикасы буенча  исәпләп чыгарылган  салым керемнәре  дәрәҗәсенең уртача  алынган  кыйммәте буларак билгеләнә. 
Муниципаль районнар (шәһәр округлары)  бюджетларыннан субсидияләр күләмен исәпләгәндә  бер кешегә  карата  исәпләп чыгарылган салым керемнәренең  уртача дәрәҗәсе муниципаль районнар (шәһәр округлары) буенча бер кешегә карата   Татарстан Республикасы буенча исәпләп чыгарылган салым керемнәре дәрәҗәләренең уртача арифметик кыйммәте буларак билгеләнә.  
 Бер кешегә карата аерым муниципаль берәмлек өчен күрсәтелгән субсидия күләме, әгәр Татарстан Республикасы бюджеты турында Татарстан Республикасы законында башкасы билгеләнмәгән булса, җирле бюджетның  бер кешегә карата  исәпләп чыгарылган салым керемнәре белән  (өстәмә норматив кертемнәр  буенча салым керемнәрен исәпкә алмыйча) финанс хисабы елында бер кешегә  караганда исәпләп чыгарылган салым керемнәренең  1,3 тапкырга арттырылган уртача  дәрәҗәсе арасындагы аерманың 50 процентын тәшкил итә. 
Татарстан Республикасы бюджетына күчерелергә тиешле  субсидияне  чигергәннән соң муниципаль берәмлекнең  бер кешегә карата  исәпләп чыгарылган салым керемнәре күрсәтелгән субсидияне чигергәнчегә  кадәр бер кешегә карата  исәпләп чыгарылган салым керемнәренең түбәнрәк  дәрәҗәсенә ия булган башка муниципаль берәмлекнең  бер кешегә карата  исәпләп чыгарылган салым керемнәреннән азрак була алмый.
 4. Җирле бюджетлардан Татарстан Республикасы бюджетына күчерелергә тиешле субсидияләр күләме Татарстан Республикасы бюджеты турында Татарстан Республикасы законы белән раслана. 
	Җирле бюджетлардан Татарстан Республикасы бюджетына субсидияләр, әгәр Татарстан Республикасы бюджеты турындагы Татарстан Республикасы законында башкача билгеләнмәгән булса, тиешле финанс елында ай саен тигез өлешләрдә бирелә. 
5. Әлеге статьяның 4 пунктында күрсәтелгән субсидияләр Татарстан Республикасы бюджеты турында Татарстан Республикасы законы нигезендә җирле бюджетта карала. 
Муниципаль берәмлекнең вәкиллекле органы күрсәтелгән таләпләрне үтәмәгән һәм (яисә) җирле үзидарә органнары муниципаль берәмлекнең вәкиллекле органының муниципаль берәмлек бюджеты турындагы карарын  Татарстан Республикасы бюджетына субсидияләр күчерү өлешендә үтәмәгән очракта, субсидияләр суммасы федераль һәм региональ салымнардан һәм җыемнардан, Россия Федерациясе Финанс министрлыгы тарафыннан билгеләнгән гомуми таләпләрне үтәгән килеш,  Татарстан Республикасы Финанс министрлыгы билгели торган тәртиптә муниципаль берәмлек бюджетына күчерелергә тиешле махсус салым режимнарында каралган  салымнардан, җирле салымнардан һәм җыемнардан күчерелә торган суммалар исәбенә тотып калына. 


